112 # 2 FF 2w h A3 %EZI93 [AFF]I R F2 2 B 15

Kinanguag nua kiljivak

a sinipatjanema itua Siisiu tua patjara parekiljivaljivak nua caucau, a
kakiljivakan masantjelulj, mavan a parekiljivak nua ugaljai katua vavayan, a
kiljivak nua matjaljaljak tua marka aljak, katazua kaqulidan a kiljivak.

aicu a patjara kaqulidan a kiljivak nu aya, mavan a inika pu sasusuan a
kiljivak. paravac anga azua kiljivak tua marka nasemalimsim a caucau, nu
tja sikipavala tua tja varung, sa tja paraljuvi tua tja sikudan azua navalisaked
a tja varung, a kiljivak a penaula tjaiyamadju a paru titjen a kimadju.

Izua za a namayatucu a tjaucikel.

izua za vuluvulung a puanema, uri penilig timadju tu macidilj a kemasi
tua matjelu a namapaparangez a saskauljan, tu masan temavelak tua
Kinitjuayan nimadju. pai djauljen nimadju aicu a matjelu, sa garugaruti
tiamadju a papamamaw tua paisu, sa pazazekatji tiamadju tu
tjarakinemnemnem tuki uri kuda-i saka makaya a pasusangas tua masulem
sa vaik a venli tua nema, sa pasepeljugi azua tjaljigacagaca a vinangvangan
a umag.

azua timadju a sangasangasan cuai aravac a kinemnemnemn, sana
vaivaik a venli tua damiang, ljakua ayatua inika makudakuda azua paisu, pai

patje papamaw sakamaya tazua vinangvangan a umag azua vinli a damiang.

azua sikamasanmusalj navenli tazua tjamadjulu anan a kakavelian a
ciabui, ljakua napacalivat a pagalju tu papamaw tazua vinangvangan a
umag.
timadju namaya tua namalinayanai. gau ka kivadagan, manu nasecevung i
djalan tazua kakedrian a pinacayan nua matjaljaljak a temakatakai tua
lusuku, salimsim timadju tazua kedrikedri pai sipavaii nimadju azua paisu
tjaimadju, gau amin sakamaya azua ki pida a lusuku a sinipangtjez. ljakua
ka pacaingan nimadju azua marka lusuku, manu kapeljugan azua
vinangvangan a umag tua teljar nua lusuku.

azua vuluvulung a puanema ka pacun tua vinli nazua sikamasatjelulj,
Inika amin sakamaya a pinasepeljugan tua vinangvangan a umag, gau
rusalimsiman saka rukiljivakan uta timadju, pai pasusuan a sinikieces
nimadju sa piligi timadju tu masan sevalit tua kinitjuayan nimadju.

maru mavan anga a sinipapuvarung tusa tjaucikel, nu kiljivaljivak itjen
tua zuma, namaya tua masipusipusipun itjen, manu mavan a valeten itjen tua
seljecan nua tja varung, aicu mana kaqulidan a kakavelian nua kiljivak.

nu izua kiljivak i kacauan, a nasi nua caucau mana mapacun a

kinanguag.

sini ki’eljing ta cemas a vecik ta aljak a u’aljay

tisun a na’emati, pay! ulja su ’inati a kualjak a u’aljay, tuna calje’il a
sikudan a patje kemeljang tua lumeljakan a sikudan nimadju,
“ulja narakac a kicevungan tua rekutjan, nu nakipa’ulid sa seljekuya
Kinipusengesengan, tjara ika uri masuram, nu namalaying namasusu a
sinikarakudan, ulja kamayan a nakinangua’ a nakitatekuan. ”

ki’aung a ken tjanusun, ulja su tjiniyak a cemiyur timadju tu inika
kikavulj tu naseljengua’ tu nasace’alj. nu tja cepeliven a kinemenem, nuri
secevung tua nasemadjelung, napenazangal a paljavakan, ulja kica’van a
migacalj nu kicevungan tua maru raljiz a selapayan, sa ulja izua salimsiman
katu kipavala tua tiamadju a namitemezengan a ki’adi’adilj tua selapayan
a cawcau.

pay! ’atiyu a ku aljak a u’aljay, tu namasenav a vinarungan, na
paljiacadja sa tjemalji’aca kininemeneman, sa nuri semekaulj
ta *ali’ali, ulja napakasangas a kemeljang tu kemuda nangua’ a sivaikan
nimadju a menacidjiljan; sa inikangata dremaudrav tua pinacalivalivat a
pinasalivan, ulja na makaya auta a tjemalji’aca sa remaru’an tua djalan nu

tiav nu sikatjelu nimadju.

nu napasusu akini’aung a penuljat nimadju, uri kikavulj anan a ken, tu
pavayan ta ca’uan a ljemikayan, ulja makaya kitjumaljiyan sa nazemangal a
sikipakakudan, sa ika napalangtjav a ki’aung tjaimadju a macidjil;.

pay lja! ulja su pagaugavan ta kitatekuan, ulja na pa’enetj a
palalautang, a pita ka’ulidan nua puvaruvarung itua sikarakudanan, a
pita ka’ulidan a ca’uan itua namacelak a kinemeneman, a
pita ka’ulidan apupicul itua sulapeljan a vinarungan. numaitazuanga, tiaken
a namasan kama, temuru anga ken a pagalju a ’ivu tu “ mapu’ata a ku
kinaikacauwanan. ”’

nu tja supuyin a gemalju satje kinemenemi a pivarung, aicua sinan
vecik ta aljak, makeljang aravac a kiljivaka katu puzangalan ta aljak
a u’aljay. sa timadju tjaljavavavan a kinisan sivitayan a na maligu i
kacauwan, lima vitju’an a na galiljegilj ita ’avan, ’au siki’eljing ta cemas a
aljak a papupicul a papuvarung. ulja tjapacuali a kiljivak ta tja aljak,

palemek a tjakisamulja sa tjanangua’ a tja aljak a mapuljat.

lutjuk kati gam

izua za mareqali tia lutjuk kati gam. “ qalian ari kiqaqilji ” aya ti gam
tjai lutjuk. « ari ” aya ti lutjuk.pai sa vaik tia mareqali a kigaqilj.nu kemali ti
lutjuk savida a namapacek.nu kemali ti gam, kakudrakudralan. “ su kudain
galian nu kemali sun?nu kemali aken mapacek sakamaya, ” aya ti lutjuk.

“tja pacekan a tja lima, qalian ” aya ti gam.pacekan aza lima nimadju,
“ anananana, ” aya ti lutjuk; “ aku nu ku pacekan sa ku lima galian,
sagetju? ” aya ti lutjuk tjai gam. “ manu, paceki a su lima, nu aya ken, su
pacekan a su lima? ” aya ti gam. “ manu, seqasu a su lima, nu aya ken, su
segasen a su lima? ” aya ti qam.

“ pai ari tapii anga, qalian ” aya ti lutjuk. ““ ari, > aya t1 gam.pai vaik tia
mareqali a temapi. ka makatapi, “ pai katjaisangasu, ” aya ti gam tjai
lutjuk. “ pai, ” aya ti lutjuk.lemdep ti lutjuk.malipat a kula, sevacavacaq a
qulu.

“ pal anga tisunayanga, ~ aya ti lutjuk tjai qam.* pai, ’aya ti
gam.lemdep ti gam.kacuaiyanga masukiljaljavaanga ti lutjuk.manu
kemalikali a kisuteku tua tinapi niamadju.pai kanen aza kakudrakudralan ni
gam.pai ka makakan tazua kakudralan, malap tu ita taza cigav,sa gareangalji

ni gam.tevuta nagemareangalj taza maruciqeljap.

“1nu sun, qalian, ” aya ti lutjk. “ gemaljuqaljup aken tusa
maruciqeljap, ” aya ti gam. “ ari qalian, tja sutapiavanga tja tinapi, ~ aya ti
lutjuk. * ari, ” aya ti qam.pai vaik tia mareqgali.sutapin ni gam. * ainu anga,
qalian, a tja tinapi? ” aya ti gam.“ qadjaw, ” aya ti lutjuk.

“ pa ari, qalian, tjeqacangi numaya.nupaceririq ki mavan a nakeman.nu
berukberuk nu aya ika uri nakeman, > aya tigam.pai tjeqacang tia mareqali.
tisunayanga, ’aya tjai gam. beruuk, aya ti gam. “ pai ari, galian.saka ika
tisun a nakeman tua tja tinapi? “aya ti qam tjai lutjuk.

“ pai ar1 qalian,paljaljamayi. ” aya ti qam tjai lutjuk. * ar1, ” aya ti
lutjuk. “ mayanan, ” aya ti gam.pai kemali a kisamulja ti gam tua kalipatan
nimadju.ka makakali, “paiyanga, qalian ljiatepetepezu. kipapaulingavu,
qalian, ” aya ti gam tjai lutjuk.

pai ljiatepetepez ti lutjuk. “ paiyanga, ” aya ti lutjuk.sa ljamain ni
gam.manu maljengis ti lutjuk. pacunan ni gam.nadrungaljis anga ti lutjuk.sa
Izuanga na masuram ti gam, aicu vaikananga ken na ku gali, kudayinanga

ken aya ti qam a gemaugaung.

kakica’uanan a makagadu

titjen a kacalisian imaza, savida nakemasimaza tua kadjunangan tua tja

sikavaljut. a tjaucikel natja sevalitan, uwi tu ’emaljup itjen tua tja sikavaljut,

ljakua palisi a ljemeliav a kisacemel, manasika nakemasimilingan itjen a
kacalisian a emalju’aljup, ljakua inikama’ulip’ulip a sacemel. namayauta

nu tjepana, semadrapulj itjen sakamaya, nu makatju’etju’ tja siberber a

pasapanain, ulja malingac a ci’av sa makayanga tja lapin, azua a namalaulj a

ci’av inika nasepalingac tua drapulj kicemikel angauta, saka azua i pana a
zaljum kamayamayan a naljamecav inikasikakuda.

aicua patjara ’emaljup intkamanu madjuludjulu, izua namasanpidalj a
sinitjaucikel a tja kakeljangan a tja kakituluan. asangasangasan, nuanema a
sacemel kipakim tua anema a kakanen, pay aza (lava) keman tangaingav na
dja’as, ’aljinglud, sukang. aza (vavuy) keman ta namakelu avangalj
na’azavay kata navelu kata na ljawzung a ’aljic. tjengelay apakazuz ta
tjevetjeveng a tjatjan a murikakanen. aza (venan) keman ta’aljic na viljua’
tjengelay a pakazua ta kasikasiven. aza (’aya’ayam kata butj) keman ta

tjavuvuk kata vangalj na ’auc. aza(takec) keman ta vangalj ta kaingaingav,

tjengelay apakazua ta ljaviyaviya kata izua zaljum. aza(sizi) keman ta’asav
kapaz, vaudj, cemel, tjengelay apakazua ta djangdjangas tua cevaceva.

aza(cia) keman tavangal na’aludjelj kata na valjvalj, tjengelay
apakazua tua puvaljvaljan katua puvana’an. sika nudremingay itjen ta (cia)
kemim itjen tua cinuvu’an na valjvalj, tjara izua tja djumaken a
nginadringadran kata ’elju. aza (vavuy) keman ta namakelu avangalj
nua ’azavay nua velu kata nua ljawzung a’aljic kata kuilj. tjengelay
apakazuz ta tjevetjeveng a tjatjan a murikakanen. vanusika nupu’aljenget;
nupuseluc ta vavuy, kana izua namakeljang a kakikanan, makaya ta
pu’aljengetjan kata puselucan a dringay.

sika aicua ’emaljup inika amina su rakacan, kilaying sapususu tua
kaljatepesan; nukaljavevean icengceng a maudjalj saka ludjuludjuanan
asacemel. inikamagaljugalju a cinunan, napulingalingav tua sipaljakevan ta

makagadu a sacemel katua pasusu tua sikudakudan nua *emaljup.

